
Brahmaproktam Vishnu Stotram

బ్రహ్మప్రోక్తం    విష్ణుస్తోత్రమ్ 

అజేయౌ సమరే యత్తౌ సహితావమరైరపి  ।
మూఢాస్త్వేతౌ న జానన్తి నరనారాయణావృషీ ॥ ౧౨॥
తస్యాహమాత్మజో బ్రహ్మా  సర్వస్య జగతః పతిః ।
వాసుదేవోఽర్చనీయో వః సర్వలోకమహేశ్వరః ॥ ౧౩॥
తథా మనుష్యోఽయమితి కదాచిత్సురసత్తమాః ।
నావజ్ఞేయో  మహావీర్యః శఙ్ఖచక్రగదాధరః   ॥ ౧౪॥
ఏతత్పరమకం గుహ్యమేతత్పరమకం పదమ్ ।
ఏతత్పరమకం బ్రహ్మ  ఏతత్పరమకం యశః ॥ ౧౫॥
ఏతదక్షరమవ్యక్తమేతత్తచ్ఛాశ్వతం మహత్ ।
ఏతత్పురుషసంజ్ఞం  వై గీయతే జ్ఞాయతే  న చ ॥ ౧౬॥
ఏతత్పరమకం తేజ ఏతత్పరమకం సుఖమ్ ।
ఏతత్పరమకం సత్యం కీర్తితం  విశ్వకర్మణా ॥ ౧౭॥
తస్మాత్సర్వైః  సురైః  సేన్ద్రైర్లోకైశ్చామితవిక్రమః     ।
నావజ్ఞేయో  వాసుదేవో మానుషోఽయమితి ప్రభుః  ॥ ౧౮॥
యశ్చ మానుషమాత్రోఽయమితి  బ్రూయాత్సుమన్దధీః   ।
హృషీకేశమవజ్ఞానాత్తమాహుః  పురుషాధమమ్ ॥ ౧౯॥
యోగినం తం మహాత్మానం ప్రవిష్టం   మానుషీం తనుమ్ ।
అవమన్యేద్వాసుదేవం తమాహుస్తామసం జనాః ॥౨౦॥
దేవం చరాచరాత్మానం శ్రీవత్సాఙ్కం  సువర్చసమ్ ।
పద్మనాభం న జానాతి తమాహుస్తామసం జనాః ॥౨౧॥
కిరీటకౌస్తుభధరం మిత్రాణామభయఙ్కరమ్  ।
అవజానన్మహాత్మానం ఘోరే తమసి మజ్జతి  ॥౨౨॥

బ్రహ్మప్రోక్తం    విష్ణుస్తోత్రమ్ 

ఏవం విదిత్వా తత్త్వార్థం  లోకానామీశ్వరేశ్వరః ।
వాసుదేవో నమస్కార్యః సర్వలోకైః  సురోత్తమాః ॥౨౩॥
ఇతి మహాభారతే భీష్మపర్వణి ౬౨ అధ్యాయాన్తర్గతం
బ్రహ్మప్రోక్తం    విష్ణుస్తోత్రం   సమ్పూర్ణమ్  ।
మహాభారత । భీష్మపర్వ । అధ్యాయ ౬౨/౧౩-౨౩॥

